
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 30-Ի N 670-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Կարգավորման ենթակա ոլորտի կամ խնդրի սահմանումը, առկա իրավիճակը
   2020թ. ապրիլի 30-ին ընդունվել է Կառավարության «Օտարերկրացիներին աշխատանքի թույլտվության տրամադրման և օտարերկրացիների հետ կնքված աշխատանքային պայմանագրերի հաշվառման էլեկտրոնային կառավարման համակարգի ներդրման ծրագիրը հաստատելու մասին» N 670-L որոշումը։ 
Որոշման Հավելված 2-ով նախատեսված միջոցառումների իրականացման շրջանակներում Միգրացիոն ծառայության կողմից հավելված 2-ի 1.1, 1.2, 2.1, 2.2, 2.3 ենթակետերի կատարման նպատակով Միգրացիայի միջազգային կազմակերպության հայաստանյան ներկայացուցչության աջակցությամբ՝ համապատասխան նախագծերը մշակելու նպատակով  ձևավորվել է իրավաբաններից կազմված փորձագիտական խումբ։ 
Որոշման հավելված 2-ի 1.1 և 1.2 ենթակետերը  կատարվել  են,   մշակվել  և  հետագա  ընթացքն  ապահովելու նպատակով նոյեմբերի 25-ին մեր՝ թիվ 01/1.3/3934-2020 գրությամբ ՀՀ  տարածքային  կառավարման  և  ենթակառուցվածքների  նախարարություն  են   ներկայացվել՝
· «Հայաստանի Հանրապետության օրենքը «Օտարերկրացիների մասին» ՀՀ օրենքում փոփոխություններ և լրացումներ կատարելու մասին»,
· «Հայաստանի Հանրապետության օրենքը «Վարչական իրավախախտումների վերաբերյալ Հայաստանի Հանրապետության օրենսգրքում» փոփոխություններ և լրացումներ կատարելու մասին»,
· «Հայաստանի Հանրապետության օրենքը «Հայաստանի  Հանրապետության աշխատանքային  օրենսգրքում »  փոփոխություններ  և լրացումներ կատարելու մասին»,
· «Հայաստանի Հանրապետության օրենքը «Պետական տուրքի մասին» ՀՀ օրենքում փոփոխություն կատարելու մասին»։
Նշված նախագծերի  շուրջ  անցկացվել են  երկու աշխատանքային քննարկումներ    շահագրգիռ պետական  մարմինների, ինչպես նաև  գործատուների ներկայացուցիչների հետ։
Ներկայումս  նախագծերը  լրամշակվում  են  ՀՀ  վարչապետի  աշխատակազմից  ստացված  եզրակացությունների  հիման  վրա։ 
Որոշման հավելված 2-ի  2.1, 2.2 և 2.3 ենթակետերի մշակման համար անհրաժեշտ պայման է հանդիսանում 1.1 և 1.2 ենթակետերում նշված իրավական ակտերի ընդունումը, ուստի առաջանում է 2.1, 2.2 և 2.3 ենթակետերում նշված ժամկետները վերնայելու անհրաժեշտություն։
Որոշման հավելված 2-ի  3.1, 3.2 ենթակետերի  կատարման  նպատակով՝ ծրագրի շրջանակներում նախատեսված էլեկտրոնային կառավարման համակարգի ներդրման միջոցառումների իրականացման մասով  կատարվել է տեխնիկական միջոցների՝ սերվերների և հարակից սարքերի, ձեռքբերում և տեղադրում, սերվերների օպերացիոն ծրագրային ապահովման կարգաբերում, էլեկտրոնային կառավարման համակարգի ֆրոնտէնդի մշակում։
Որոշման հավելված 2-ի  3.3 ենթակետով  նախատեսված  ժամկետը  խախտվել  է  քանի  որ Միգրացիայի միջազգային կազմակերպության Հայաստանյան ներկայացուցչության կողմից անցկացված՝ Համակարգի բեքէնդի մշակման և Համակարգի ամբողջականացման աշխատանքների կազմակերպման համար համապատասխան ընկերություն ներգրավելու մրցույթը  առաջին  անգամ  չի  կայացել։  2020թ. նոյեմբերին  կրկին  մրցույթ  է  հայտարարվել, մրցույթի արդյունքները ամփոփվել են, հաղթող է ճանաչվել «Ալգորիթմ սոլուշնս» ընկերությունը, որի հետ 2021թ. հունվարի 11-ին կնքվել է համապատասխան պայմանագիր։ 
Որոշման հավելված 2-ի  3.4, 3.5, 3.6, 3.7, 3.8, 3. 9  ենթակետերի  կատարման  համար անհրաժեշտ պայման  է հանդիսանում  Որոշման հավելված 2-ի  3.3 ենթակետով  նշված  էլեկտրոնային  կառավարման համակարգի ամոբողջականցման  աշխատանքների  ավարտը,  ուստի  առաջանում  է  3.4, 3.5, 3.6, 3.7, 3.8, 3. 9  ենթակետերում  նշված  ժամկետները  վերանայելու  անհրաժեշտություն։

2. Կարգավորման նպատակը և բնույթը
Նախագծի ընդունման նպատակն է օրենսդրական նախագծերի ներկայացման, ինչպես   նաև էլեկտրոնային  կառավարման  համակարգի  ամբողջականացման աշխատանքների  ավարտի  համար սահմանել ավելի երկար ողջամիտ ժամկետներ։

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ ՏԿԵՆ միգրացիոն ծառայության կողմից։ 

4. Ակնկալվող արդյունքը
Նախագծի ընդունման ակնկալվող արդյունքն է արդյունավետորեն իրականացնել օտարերկրացիների աշխատանքի թույլտվության օրենսդրական բարեփոխումները  և  իրատեսական ժամկետում գործարկել  օտարերկրացիների հետ կնքված աշխատանքային պայմանագրերի հաշվառման էլեկտրոնային կառավարման համակարգի ներդրման ծրագիրը։


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 30 N 670-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ՊԱՀԱՆՋԻ ԱՆՀՐԱԺԵՇՏՈՒԹՅԱՆ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ

«Կառավարության 2020 թվականի ապրիլի 30 N 670-Լ որոշման մեջ փոփոխություններ կատարելու մասին» Կառավարության որոշման ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում։ 























